
Nd. 377. Frumvarp til laga [20. mál]
um loftferðir.

(Eftir 2. umr. í Nd., 12. marz.)

Samhljóða þskj. 20 með þessum breytingum:

3. gr. hljóðar svo:
Loftfari er rétt að fljúga um Íslenzkt yfirráðasvæði, enda hafi það:

a. íslenzkt þjóðerni eða
b. þjóðerni erlends ríkis, sem hefur með sáttmála verið veittur réttur til loftferða

um íslenzkt yfirráða svæði.
c. Þá er sérstakar ástæður eru til, er ríkisstjórninni rétt að veita loftfari, sem eigi

er svo farið sem í 1. mgr. segir, heimild til loftferða um íslenzkt yfirráðasvæði
með því skilorði, er telja má nauðsynlegt, svo sem til öryggis. Slíkt leyfi má
afturkalla, er vill.

28. gr. hlj óðar svo:
Nú lætur flugmálaráðherra eigi öðruvísi mælt, og verður íslenzkt lofthæfis-

skírteini ógilt:
a. Þá er eigi hefur verið framkvæmd fyrirskipuð skoðun á loftfari.
b. Þá er gerð hefur verið slík breyting á loftfari og búnaði þess, að máli getur

skipt um lofthæfi þess.
c. Þá er loftfar eða búnaður þess hefur orðið fyrir spjöllum, sem einsýnt er, að

máli skiptir um lofthæfi þess.
Flugmálaráðherra er annars rétt að ógilda lofthæfisskirteini, þá er einhver þau

atvik verða, sem skipta að dómi hans máli um lofthæfi loftfars.
Í tilviki því, er í stafI. e greinir, helzt ógildingin, unz flugmálastjórnin lýsir

loftfar lofthæft.
Nú er lofthæfisskírteini ógilt, og er flugmálastjórninni rétt að heimta það til sín.

33. gr. hljóðar svo:
Rétt er flugmálaráðherra að ákveða, að smíði loftfara, búnaðar, tækja og vara-

hluta þeirra og svo nánar tiltekin störf við viðhald, viðgerðir og breytingar á loft-
förum, búnaði, tækjum og varahlutum þeirra skuli einungis falin sérfróðum mönnum,
sem sérstaklega eru til slíks starfs löggiltir, eða fyrirtækjum, sem til starfans setja
sérfróða og löggilta menn.

52. gr. hljóðar svo:
Enginn flugverji má hafa á hendi starfa i loftfari, sé hann vegna neyzlu áfengis,

æsandi eða deyfandi lyfja, vegna sjúkdóms eða þreytu eða annarrar líkrar orsakar
óhæfur til að rækja starfann á tryggilegan hátt. Nú er vínandamagn í blóði flug-
stjóra eða annars flugverja yfir 0.4%0 eða áfengi er í líkama hans, sem leitt getur
til slíks vinandamagns í blóðinu, og telst hann með áhrifum áfengis og eigi hæfur
til að starfa í loftfari. Eigi leysir það aðila undan sök, þótt hann ætli vínanda í
blóði sínu minni.

Flugstjóri og flugverjar, sem teljast til áhafnar loftfara, svo og flugumferðar-
stjórar, mega ekki neyta áfengis síðustu 18 klukkustundir, áður en störf eru hafin,
né heldur meðan þeir eru að starfi. Varðar það að jafnaði missi skírteinis um
stundarsakir, þó eigi skemur en 3 mánuði, eða fyrir fullt og allt, ef sakir eru miklar
eða brot ítrekað.

Sá, sem starfað hefur í loftfari, má eigi neyta áfengis, æsandi eða deyfandi lyfja
næstu 6 klukkutíma, eftir að starfa hans Í loftfari lauk, enda hafi hann ástæðu til
að ætla, að opinber rannsókn verði hafin um atferli hans við starfann.



Rétt er lögreglumönnum, þá er ástæða er til, að flytja aðila til læknis til rann-
sóknar, þ. á m. til blóð- og þvagrannsóknar. og er honum skylt að hlíta nauðsynlegri
meðferð læknis.

Bannað er að fela manni starfa í loftfari, þá er hann er haldinn þeim meinbúg,
sem í 1. og 3. mgr. getur.

Nú neytir flugstjóri eða annar flugverji áfengis á opinberum veitingastað og
veitingamaður eða þjónar hans vita eða hafa ástæðu til að ætla, að hann muni verða
brotlegur við 1. og 3. mgr., og ber þeim að gera allt, sem unnt er, til að afstýra broti,
þar á meðal að gera lögreglu viðvart. Lögreglustjórar skulu, hver í sínu umdæmi,
brýna ákvæði þessarar greinar fyrir veitingamönnum.

Ráðherra setur í reglugerð ákvæði um lágmarkshvildartíma flugmanna til að
tryggja fyllsta öryggi.

56. gr. hljóðar svo:
Flugöryggisþjónustu skal veita loftferðum til öryggis og léttis. Flugmálaráð-

herra setur reglur um hana og ákveður, að hve miklu leyti aðrir en ríkisstofnanir
skuli hafa hana á hendi.

84. gr. hljóðar svo:
Veita skal leyfi um tiltekinn tíma og binda þeim skilyrðum, sem nauðsynleg

þykja, þar á meðal um ttrm- og fargjöld.
Rétt er í leyfi að áskilja ríkinu heimild til innlausnar.

140. gr. hljóðar svo:
Nú ferst maður, sem staddur er í loftfari eða utan þess, í flugslysi eða hlýtur

mikil meiðsl, eða loftfar eða hlutir utan þess verða fyrir miklum spjöllum, og skal
flugmálastjórnin láta fara fram rannsókn á flugslysinu.

Slika rannsókn skal og hefja, þá er legið hefur við flugslysi eða ástæða er til
að ætla, að loftfari, flugmannvirkjum á jörðu eða rekstri þeirra sé eða hafi verið
áfátt til muna.

Skylt er flugmálaráðherra að skipa rannsóknarnefnd kunnáttumanna til að kanna
orsakir f'lugslyss, ef manntjón hefur orðið.

142. gr. hljóðar svo:
Nú hefur flugslys orðið á íslenzku yfirráðasvæði, og má hvorki hreyfa né nema

á brott loftfarið, hluta þess, innihald þess né verksummerki slyssins, unz rannsókn
er lokið, enda hafi lögregla í samráði við rannsóknaraðila eigi leyft það.

Án slíks leyfis má þó hreyfa, flytja til eða nema á brott loftfarið, hluta þess
eða innihald, að svo miklu leyti sem nauðsynlegt reynist til að frelsa menn eða
dýr, ná pósti úr loftfari, afstýra spjöllum af eldi eða öðrum orsökum eða koma í
veg fyrir, að loftfarið, hlutar þess eða innihald valdi háska eða almenningi mikl-
um baga.

144. gr. hljóðar svo:
Þá er rannsókn er lokið, skal, svo fljótt sem verða má, semja skýrslu um niður-

stöðu rannsóknarinnar og senda hana flugmálaráðherra, saksóknara og dómsmála-
ráðherra. Í skýrslunni skal gerð grein fyrir orsök eða sennilegri orsök slyssins,
auk þess sem þar skulu gerðar tillögur um þær varúðarráðstafanir, sem gera má
til þess að afstýra áframhaldandi slysum af sömu eða líkum orsökum.

Með skýrslunni skal einnig fylgja yfirlýsing um, hvort ástæða sé til að ætla,
að brotnar hafi verið réttarreglur eða starfsreglur.

Nú telur flugmálastjórnín, að rannsókn flugslyss leiði í ljós, að skírteinishafi
hafi í sambandi við slysið orðið sekur um atferli, er veiti tilefni til að svipta hann
skírteinínu, og skal hún gera tillögur þess efnis.



Flugmálaráðherra er rétt að kveða svo á, að birta skuli skýrslu um rannsókn
á flugslysi.

150. gr. hljóðar svo:
Eigandi eða notandi loftfars og réttur umráðandi viðurkennds flugvallar eða

annars loftferðavirkis er skyldur að láta í té þá vitneskju, sem flugmálastjórnin
krefst til að geta rækt störf sín. Sömu skyldu hefur forráðandi viðurkenndrar starf-
semi samkvæmt 33. gr. eða annarrar starfsemi, sem rekin er samkvæmt viðurkenn-
ingu eftir lögum þessum eða reglum, settum samkvæmt þeim.

Rétt er flugmálastjórninni að skýra þriðja aðilja frá vitneskju, sem hún hefur
fengið með framangreindum hætti, að því leyti sem það er nauðsynlegt samkvæmt
alþjóðasamningi. Að öðru leyti er rétt að skýra frá slíkrí vitneskju eða birta hana
almenningi, enda sé eigi um að tefla viðskipta- eða rekstrarhuliðsmál. Nú hefur
sá, sem telur sig eiga rétt til launungar, mótmælt því, að vitneskja fari lengra eða
sé birt, og verður það einungis samkvæmt úrskurði flugmálaráðherra.

Nú hefur maður fengið greinda vitneskju í starfa sínum, og hefur hann þagn-
arskyldu, að því leyti sem vitneskjan eigi má fara lengra eða hana má eigi birta.

162. gr. hljóðar svo:
Nú innir maður af hendi starfa í loftfari eða reynir það andstætt ákvæðum

1. mgr. 52. gr., og skal hann sæta sektum, varðhaldi eða fangelsi. allt að 3 árum.
Ef hann framkvæmir starfa með áhrifum áfengis eða annars æsandi eða deyfandi
lyfs eða hann hefur brotið gegn ákvæði 3. mgr. 52. gr., skal beita varðhaldi eða
fangelsi.

184. gr. hljóðar svo:
Svipta skal flugstjóra eða flugverja með dómi rétti til að starfa i loftfari, þá

er hann hefur rækt starfa sinn á mjög vítaverðan hátt eða telja verður með hlið-
sjón af eðli mistaka hans eða atferli við starfann varhugavert af öryggisástæðum,
að hann starfi i loftfari.

Nú brýtur maður gegn ákvæðum 52. gr. og starfar síðan eða reynir að starfa
í loftfari, og skal svipta hann með dómi rétti til slíkra starfa.

Svipting réttar skal vera um ákveðinn tíma, eigi skemur en 6 mánuði, eða að
fullu og öllu, ef miklar sakir eru. Svipting réttar samkvæmt 2. mgr. skal þó að
jafnaði eigi vera styttri en 1 ár. Nú hefur maður verið sviptur rétti um stundar-
sakir samkvæmt ákvæðum 5. mgr. hér á eftir, og skal ákveða í dómi, hvort sá tími
dragist frá endanlegum sviptingartima.

Nú hefur maður verið sviptur rétti til að starfa í loftfari eða til að öðlast
hann um lengri tíma en 3 ár, og má bera undir þann dómstól, sem dæmt hafði til
fullnaðar sviptingu réttar, kröfu um endurheimtu hans, þótt sviptingartiminn sé
eigi runninn út. Mál skal reka að hætti opinberra mála, þó þannig að hinn dóm-
felldi er sóknaraðili, en ákæruvaldið varnaraðili. Slíkt málskot má í fyrsta lagi
verða, þá er 3 ár eru liðin frá uppsögu fullnaðardóms um sviptingu réttar. Réttur
verður einungis endurheimtur, þá er sérstakar ástæður mæla með þvi. Nú hefur
sóknaraðili áður. verið sviptur með dómi rétti til að starfa í loftfari, og verður rétt-
urinn i undantekningartilvikum einungis dæmdur honum aftur og í fyrsta lagi, þá
er 6 ár eru liðin frá uppsögu þess dóms, er svipti hann réttindum.

Nú telur flugmálastjórnin, að efni séu til að svipta mann rétti til að starfa i
loftfari, og er henni rétt að svipta hann réttinum til bráðabirgða, þó svo að dóm-
ari sá, sem málið ber undir, getur, hvenær sem er og áður málið er dæmt til fulln-
aðar, ógilt ákvörðun flugmálastjórnar.

Nú er kveðinn upp sýknudómur Í héraði og ákæruvaldið áfrýjar honum, og
er þvi rétt í kærumáli að' æskja dóms Hæstaréttar, að ákærði sé sviptur réttindum,
meðan á áfrýjun stendur, enda séu gildar ástæður til.



Nú er maður sviptur rétti til starfa í loftfari til bráðabirgða eða með dómi
til fullnaðar, og skal flugmálastjórnin taka skírteini hans í sínar vörslur.

Nú hefur manni, sem hefur íslenzkt ríkisfang eða íslenzkt heimilisfang, verið
resfað erlendis fyrir atferli, sem leitt hefði samkvæmt grein þessari til sviptingar á
rétti til að starfa í loftfari, ef mál hefði dæmt verið eftir lögum þessum, og er rétt
að krefjast slikrar sviptingar á réttindum i opinberu máli hér á landi. Ákvæðum
greinar þessarar skal þá beita með samsvarandi hætti.

Ákvæðum 1.-7. mgr. skal með samsvarandi hætti beita um menn, sem starfa
þann hafa á hendi, er i 80. gr. getur.

190. gr. hljóðar svo:
Með lögum þessum eru úr gildi numin lög nr. 32/1929 og lög nr. 24/1945. ÞÓ

skulu halda gildi sinu 1. mgr. 27. gr., 30. gr., 36. gr. og 40. gr. laga nr. 32/1929, svo
og lög um breyting á þeim lögum, nr. 49/1947.


